
Oklou 
lumakene dau 
dong deka tingen 
rogo omba ka lana 
ine la ke alo ka Ida 
Tapolngon lua osep 
Yuda ina tisongon omur Isip e 
Yesus la polou ke Betani. Gute 
Lasarus ka iye due poga 
tito ke ina denga dong ke 
armok tonari. Deka Maria 
due wel ka amna itau lokono ka ina 
klingen omba ka ina anit langka kilo 
emkil e basere ke Yesus kamla e sak kamla ke apna 
elilo. E wel ila amnangan itau kading ninu keniye.



Ari Yesus ila disaipel kene ke ila disaipel songotno 
orwo ka angaine Judas Iskariot la polou ke osep loulou 
ina ka omba e wai ke isak ma iye 
lai Yesus ina. Osep loulou ina 
tonari tiklingen Judas ila 
pelengon e aitno lisak neser 
omba ine. 



Deka tiwai dagar langka iye lai Yesus ina ma tikar 
iye mani ine. Tiwai ke iye langane deka iye dong 
krim ekreng ma iye karanga lai 
Yesus ina.



E ila disaipel tididi Yesus ila 
pelengon e tikere rogo ina 
ngangon. Alo ka tingen dau Yesus 
due bret e wai tenkyu ke Ida 
Tapolngon ine e tuktuke e kare ke 
ila disaipel e wai ke isak langane. 
“Umodue e umangen. Wan ane 
pampamu lungong.” E iye due kap 
ka aki wain dong ine e wai 
tenkyu ine e kare 
ke isak e wai 
langane. 



“Umu keniye umeinim. Kesua 
wan ane ngau marau ka la ke Ida 
Tapolngon ila kontrak ka iye wai e 
ma iye didie. E ma ngau marau 
baser ma sak osep urok elio 
epmes ina.”



E Yesus wai blang langane. “Saimon emklingen. Satan 
pmi Ida Tapolngon ma iye karanga tok aitno lumu ila 
dagar langka gute uri wit otna ke egim ma engen ipu 
wit tarna la. E Ida Tapolngon songon iye ma iye due. E 
ngawai itau ke Ida Tapolngon ke wom ma aitno lugom 
ila dagar dong dagar. E alo ka ambauluk e emiding ke 
ngong ngawaiki omdue 
lem osua aitno lisak 
ila dagar tidong 
dagar lokono.”



E Pita koli wai ke iye langane. “Ngau Puda langka 
osep tidue wom emsep ke kalabus ma ngasep kap 
wom e langka tidue burwa ke wom ma emmete ma 
ngamete kap wom.” E Yesus koli wai ke iye langane. 
“Pita ngawai lokono ke wom langane. Ke epmes ane 
mgo ke alo ka kwako bole wai aling kene ina ma 
amwai emile ngong 
kovok aling eklu.”



Deka Yesus la kap ila 
disaipel ke yage 
Getsemani e wai ke isak 
langane. “Umodong ane 
e ma ngala are e ngawai 
itau.” Ari iye wai langane. 
“Abo Livou. Ngaile elio 
keniye ka amwaiki omdue 
amkaranga omdue. 
Ngawaiki elio soulu lokono 
ka osep tiwaiki tidue ke 
ngong ma polou ke ngong 
kovok. E dau emdidi aitno 
lungong ine kovok. Aurou. 
Emdidi aitno lugom ine vala.”



Deka Judas due osep ola ina leklou ke osep Rom ina 
e osep leklou ka tiplau Ida Tapolngon ila ninu. Osep 
loulou ina ka omba e osep Farisi ina tipagei 
osep ka tiplau Ida Tapolngon ila ninu tonari 
isak kla kap Judas. E tikalke lam e 
esluk e evlei ina wan e isak kla 
ke yage. E gute kene ke isak 
mluk gute kene e blou tala 
odung la. E gute tonari iye 
wokboi nating ke gute loulou 
ina ka mgo. E Yesus wai ke 
isak langane. “Umodong. 
Umodue langane sakam.” 
Deka limla kai gute tala e 
tala polou itau blang.



Deka osep tikis Yesus e tipaur iye la ke gute loulou ina 
ka mgo ila ninu. E Pita didi isak mawa boto. E alo ka 
osep tibik eiou ke omur ka dong ke ninu bitna e 
tidong lelei eiou tonari 
Pita la dong kap isak.



E gute loulou ina ka 
mgo ila wokboi nating 
gesa dong are. E gute 
ka Pita blou tala kopuk 
dong ke ila osua e gute 
tonari wai ke Pita 
langane. “Ngavati wom 
omdong ke yage kap 
Yesus i?” Deka Pita bisi 
ine blang e lokono 
kwako bole wai. Deka 
Pita la ke dogur e kngis 
omba lokono.



Deka isak keniye titito e tipaur Yesus 
la ke Pailot. E Pailot pmi Yesus 
langane. “Wom gute ka vri mgo ke 
osep Yuda ina?” Deka Yesus koli wai 
ke iye langane. “Wom tona amwai 
ine.” E Pailot waiki 
songon Yesus la e iye 
wai ke isak ine blang. E 
aling aling tidaiku omba 
langane. “Umenilim iye ke 

ina akai. Ma iye mete ine.”



Deka Pailat kar Yesus ke isak 
ma tinilim iye ke ina akai. Deka 
osep ola ina tidue Yesus e 
tipaur iye tisongon armok e 
Yesus kalke ina akai. E isak kla 
ke omur ka tisire omur ka 
baraine erine e ke pelengon 
Hibru tisire Golgota.



Ke omur are tinilim iye mana ke ina akai 
e tinilim osep arang orwo kap iye. Tinilim 
gute kene ke ina akai ke limla odung e 
gute silang ke ina akai ke limla 
gala. E Yesus 
dong airavu ke 
isak orwo.



Osep tikaranga tivati oklou kovok e molo ka botom ka 
dong ke Ida Tapolngon ila ninu notrum ke emkil orwo. 
E Yesus daiku omba langane. “Livou ngakar anngong 
ke wom.” Iye wai langane deka 
iye mete.



Yesus mete ke kirui e oklou silang 
oklou sabat. Deka ari osep Yuda 
ina tikere urok wan ke oklou 
sabat. Deka ke kirui tonari 
gute Josep ka ila armok 
batne Arimatea la pmi 
Pailat ma Pailat soro 
iye ma iye due 
Yesus pampamu 
                ine. 

Kesua iye waiki ma 
yas Yesus pampamu 
ine ke kirui tonari. 
Gute Josep iye gute 
ka para ke alo ka Ida 
Tapolngon plau osep 
ka pula keniye. 



Deka Josep la kli molo gesa ka itau 
e kalke la deka polou ke Yesus 
pampamu ine. Deka iye due 
pampamu ine duru deka 
dugume. Iye dugume 
yagos deka iye paure 
la munu ke denga 
gesa ka osep 
tibloue ke opmu 
               gesa. 

Iye due Yesus 
pampamu ine 
munu ke denga 
tonari yagos deka 
tabulbul opmu ma 
kading denga ina 
ekreng bitna. 



Mase oklou kene sabat polou e osep 
loulou ina ka omba e osep 
Farisi ina tiduni pulu ke 
Pailat bitna. E tiwai 
langane. “Gute namor 
emtemi sisir alo ka 
gute yakngan ina 
are dau dong iye 
wai langane.”



‘Mase oklou eklu mela yagos ma 
ngapoga ngatito ke ngau denga.’ 
E isak kla e tipou ina 
denga dagar e tidue urok 
nisngen ke opmu ka 
kading ekreng bitna 
ma osep titabulbule 
kovok e tidue osep 
ola ina tiplau 
              denga.



Oklou sabat mela yagos e ke 
kotkotu lokono ke oklou kene 
ina ke wik Maria ke Makdala 
gosok Maria silang isak kla 
tivati denga. E suong 
orgi omba polou e Ida 
Puda ila ensel gesa 
duru ke omur 
heven e tabulbul

opmu la e dong 
ine. E osep ola ina 
ka tiplau denga tilim 
ke iye e tinakarkar e 
tipolou langka osep 
ka timete. 



E ensel wai ke apmang orwo langane. 
“Umelim kovok kesua ngaile 
umekrim Yesus ka tinilim iye 
ke ina akai. E iye dong ane 
kovok kesua iye poga 
tito ke ina denga 
kodong eriar langka 
oglou iye wai ine. 
Umomo e umavati 
              omur ka 
                  iye 

munu ine.”



Deka tisongon ina denga e isak kla 
tisuong e aitno lisak nesik e dau 
tiketir blang. E tisuong ma tipalongo 
ila disaipel ine. E alo ka tisuong 
Yesus soson isak e wai ke isak 
langane. “Aitno lumu dong itau.” 
E tipolou ke iye e tikis kamla e 
tilotuim iye.



Mase ila disaipel songotno kene tiduni pulu tidong lelei 
bota gesa ka tingen inarak ngangon ine. Deka Yesus 

me polou ke isak deka iluk isak kesua aitno lisak 
dagar ke ila baulukngon kovok e tingelek ine vala. Iye 
iluk isak kesua alo ka tiklingen pelengon ke osep ka 

tivati iye poga tito ke ina denga aitno lisak la dagar ke 
osep tonari urok pelengon kovok. Ida Puda Yesus wai 
yagos deka iye tito la ke omur heven deka dong ke Ida 

Tapolngon limla odung.

Ida Tapolngon lana iye ke osep ka 
pula keniye ka tidong ke taklak deka 

iye pagei Otno Arang ka kene vala ke 
osep. Ma osep seisei ka aitno lisak la 

dagar ke iye timete kovok. Aurou. 
Ma tidue urok mosongon ka 

dong vala dong. 



Rom 3:23 Kesua osep ka pula keniye tidue elio epmes ina 
kodong e tidong mawa ke iye e ke ila bublongon. 

Rom 6:23 E osep ka tidue elio epmes ina bitna bitna ma 
timete ine. Kesua elio epmes ina ina klingen metengen. E 
ite ka Ida Tapolngon klok udo elio epmes ina kodong iye 
kar ite mosongon ka itau ka dong vala dong. Iye lua ite 

batne ke Ida Puda Yesus Krais dong e itokoli batne la ine 
kovok.

Hibru 9:27 Itosep ka pula keniye ma itemete aling kene 
vala. Deka ma Ida Tapolngon wade udo elio isuk isuk. 

Efesus 2:8,9 Ida Tapolngon lua umu ke lumu elio epmes 
ina kesua batne ke ila makaingan ka dong ke iye tona. Iye 
lua umu ke lumu elio epmes ina kesua aitno lumu la dagar 

ke Krais. 



E iye lua umu kesua batne ke elio kene gesa ka umodue 
kovok. Aurou. Iye didi aitno e lua umu adai vala. Deka 

umakaranga umakakai angainmu ine kovok. 

Rom 10:9,10 Deka imanapapra langane. Umu kenmu 
kenmu umapalongo aitno lumu ke osep. Umapalongo urok 
aitno lumu dagar ke Upu Puda Yesus e aitno lumu dagar 

ke elio ka Ida Tapolngon due Yesus poga tito ke ina denga 
kodong. E ma Ida Tapolngon lua umu kenmu kenmu ke 

lumu elio epmes ina. 
Kesua langka aitno lite la dagar ke Ida Luangan Yesus Ida 
Tapolngon ma due ite itopolou itau e osuk ke bitna. Deka 
itapalongo osep ke Ida Luangan Yesus e Ida Tapolngon 

lua ite ke udo elio epmes ina.



Jon 3:16,17 “Ida Tapolngon lana iye ke osep ka pula keniye 
ka tidong ke taklak deka iye pagei Otno Arang ka kene vala 
ke osep. Ma osep seisei ka aitno lisak la dagar ke iye timete 
kovok. Aurou. Ma tidue urok mosongon ka dong vala dong. 

Ida Tapolngon pagei Otno Arang ke taklak ma iye wade 
osep kovok. Aurou. Iye pagei iye ma iye lua osep ke urok 

elio epmes ina. 

1 Jon 5:11-13 Pelengon tonari langane. Ida Tapolngon kar 
mosongon ka dong vala dong ke ite e mosongon tonari 

batne ke Otno Arang. 
Deka langane. Gute ka neklep ke Otno Arang due 

mosongon tonari. E gute ka neklep ke Otno Arang kovok 
due mosongon tonari kovok.

Ngasogo pelengon ane uti ke umu ka aitno lumu dagar ke 
Ida Tapolngon Otno Arang ma umeile omur langane. Aitno 
lumu dagar ke iye deka umodue mosongon ka dong vala 

dong. 

